
НИГОҲЕ БА РУСУМОТИ МАРДУМИ ХАМЧАВОР
Дар чануби Ўзбекистони соҳибистиғлоли мо кишваре бо номи Афгонистон чой гирифтааст, ки омўзиши русумот ва одобу ахлоғи мардуми он барои забоншиносон ва мардумшиносони мамлакати мо низ аз манфиат холй нест, зеро дар гузаштаи на чандон дур таърихи муштараку ғисмати якчоя халғҳои моро бо ҳам пайвастааст. Дар тўли асрҳо халғҳои минтақа бо ҳамдигар паҳлў ба паҳлў истода, зарбаҳои мухталифи ҳаётро паси сар намудаанд. Дар натича, урфу  одат ва фарҳанги муштараке ба вучуд омадааст, ки аз ҳамбастагии халғҳоямон сарчашма мегирад. Дар мағолаи мазкур тасмим гирифтем, ки чанде аз мулоҳизоти хешро доир ба расму одатҳои мардуми кишвари ҳамсоя иброз дорем. Маводи мазкур ҳини сафарҳои хидматй ва мутолиаи асарҳои дастрас рўйи кор омадааст.  

Дар кишвари Афғонистон аҳолй бо бештар аз 30 забон, қисмати зиёди мардум бошад, бо ду забон – дарй ва пушту гуфтугў мекунанд. Ба гурўҳи даризабонон, асосан точикон ва ҳазораҳову аймакҳо, ба гурўҳи пуштузабонон бошад, пуштунҳо, ки онҳоро афғонҳо меноманд, дохил мешаванд. Аз чиҳати урфу одат балучҳо ба пуштунҳо, аз чиҳати забонй каме ба даризабонҳо наздик мебошанд. 

Дар байни даризабонҳо таҳти мафҳуми «одоб» меъёри рафтору одатҳои мардумие шакл гирифтааст, ки метавон гуфт, асоси он андарзнома ва пандномаҳои қадимро дар бар мегирад. Дар байни пуштунҳо ва балучҳо бошад, мачмўи ахлоқу одоби нонавиштаи авлодию қабилавй таҳти унвони «паштунвали» ташаккул ёфтааст ва дар он таъсири мачмўи «одоб»-и даризабонҳо зиёд аст. 

Дар байни ин урфу одатҳо эҳтироми калонсолон, хусусан ба чой овардани ҳурмати падару модар мавқеи аввалиндарача дорад. Намунаи барчастаи одобу ахлоқи мардум дар «Гулистон»-и Саъдии Шерозй, «Қобуснома»-и Унсурулмаолии Кайковус, «Адаб-ус-солиҳин»-и Муҳаммад Содиқ ном адиби ин кишвар ифода ёфтааст, ки дар байни мардум хеле серистеъмол мебошад. Чунончи, дар асари охирин омадааст: « Русумот дар рўзгори чамоатии балучҳо нақши асосиро ишғол мекунад. Муомилаи эҳтиромонаро истифода набурдан ё ба мурочиати одамон кўтоҳакак чавоб додан – ин ба сўйи худ талаб карда гирифтани муносибати бадхоҳона ё ин ки рўирост душманонаро ифода мекунад».

Намунаи мурочиат ба шахсони ношинос дар байни мардум метавонад чунин сурат гирад: агар ҳамсўҳбат бо синну сол тахминан баробар бошад, ба ў «бародар» (дарй), «врора» (пушту) ва «брас» (балучй), ба занон «хоҳар» (дарй), «хоре» (пушту) ва «гвар» (балучй) гўён мурочиат намудан мақбул аст. Агар шахси мурочиатшаванда (мунодо) меҳмон ё одами баландмартаба бошад, дар дарй ва пушту «соҳиб», дар балучй « воча» мегўянд. 

Дар рафти сўҳбат худро чиддй ва ором гирифта, оддиёна гуфтугў кардан хос аст. Ҳангоми гуфтугў сухангўро бодиққат гўш кардан мақбул буда, агар касе чизе гуфтан хоҳад, тамом шудани сухани ўро бояд мунтазир шавад ва ин нишонаи бомаданиятй ба шумор меравад. Ҳангоми сўҳбат гапи якдигарро «дуруст», ё «саҳеҳ» гўён қувват медиҳанд ва агар касе чизеро бар хилофи ў изҳор доштан хоҳад, бояд чунин сар кунад: «Гапи шумо билкул саҳиҳ аст, аммо арз дорам...» ва сипас мақсади худро метавонад баён созад. Агар чизеро ба ҳамсўҳбат ёдрас намудан лозим шавад, ин гуна оғоз намудан мақбул аст: «Шумо худ биҳтар мефаҳмед ки...», ё худ «Ба шумо худ аз мо беҳтар маълум аст ки...»
Аз чумла, дар «чирга» – шўрои қавилавии пуштунҳо чунин тарзи рафтору гуфтор писанд мебошад: «...бо навбат сухан мегўянд; маликҳо, хонҳо ва донишмандон табий (яъне аз рўйи мартаба) масъаларо ҳал мекунанд. Дар вақти мубоҳиса озодандешй ҳукмрон мебошад, лекин ба забон овардани суханони даҚал, нораво манъ аст. Агар касе ягон сухани нораво гўяд, чунин чазо медиҳем, ки аъзои чирга ба ў бигўянд: «ту бад гуфтй, ту гуноҳкорй». Дар чиргаи пуштунҳо хушсуханй хеле қадр дорад. Дар аввал ҳаракат мекунанд, ки сухани худро бо нақли ривояти чолибе сар кунанд. Овардани зарбулмасал бошад, исботи ҳаққонияти қонунии сухангўяндаро ифода мекунад.

Мардум хеле меҳмондўст буда, чунин зарбулмасалҳо дар байни халқ маъмул мебошад: «Меҳмон расули худо аст», «Ҳаққи меҳмон қабл аз меҳмон меоя». Чунонки Муҳаммад Содиқ менависад, даъват ба меҳмониро новобаста ба доро ё камбаҚал будани соҳибхона бояд қабул кард. Ба меҳмонй ҳамроҳи худ шахси даъватнашударо ҳам бурдан дуруст нест, айб маҳсуб мешавад. Агар шахси даъватнашуда ҳамроҳатон ихтиёран ба меҳмонй равад, ба назди дари соҳибхона рафта чунин гуфтан лозим аст: «Ин кас бо хоҳиши худ омад, агар ичозат диҳед, дарояд, агар нахоҳед, бигузор биравад». Дар «Қобуснома» чунин омадааст: « Агар ба меҳмонй равй, гурусна нарав, аммо сер ҳам нарав, то ки каме тановул карда тавонй ва мизбон наранчад».

Мизбон дар рафти қабули меҳмон бо ибораи «Миҳрабонй кунед», меҳмонро қабул менамояд. Ба чунин қоидаҳо риоя намудан зарур аст: 1) Шитоб накунед, мунтазир шавед, то ки аввал дигарон ба хўрдан ибтидо кунанд. 2) Дар оғоз гуфтугў бояд намуд. 3) Ба чй гуна таомхўрии дигарон нигоҳ накунед. 4) Кореро, ки боиси нафрати дигарон мешавад, накунед. Меҳмон бо мақсади рафтан аз соҳибхона чунин мепурсад: «Ичоза аст, аз пешатон рухсат бигирем?» Дар вақти хайрухуш мегўянд: «Худо ҳофиз», ё «Ба амони худо».

Дар пуштунҳо ҳам меҳмондорй як бахши муҳими ҳаёти онон ба шумор меравад. Онҳо одатан дар вақти қабули меҳмон мегўянд: «Шэ роглей, худо де ровлэ» (Хуш омадед, шуморо худо расонд) ва посух чунин аст: «Ше осей, худой де лара» (Хуш бошед, Худо бо шумо бод). 

Таваччўҳ намоед ба намунае аз гуфтугўи мардум бо се забон: дарй, пушту ва балучй, ки бештар дар муошират дучор мегардад. Дар зер бо чунин тартиб намунаи гуфтугўи мардум оварда мешавад: таҳти рақами 1- дарй, рақами 2 - пушту ва рақами 3 - балучй. Ўангоми шиносой мегўянд:

1) Салому алейкум, бародар!

2) Салом алайкум, врора!
3) Салом алейкум, брас!
Чавоб: 1) Ва алейкум ассалом, соҳиб, чй ҳол аст?
2) Ва алайкум ассалом, соҳиб, це ҳал дей?
3) Валекум салом, воча, чй ҳал инт?
Пурсиш: 1) Саломатии туст, дига хайр аст, ту чй тавр астй?

2) Ста саломатей да, нор хайр дей, тэ цэнга йе?

3) Таи дураи инт, дига айр инт, тав чун ай?

Посух: 1) Ман хуб астум. 2) Зэ ше-йем. 3) Ман ваш ум.

Пурсиш: 1) номи ту чй аст? 2) Ста нум цэ дэй? 3) Тай нам кай инт?

Посух: 1) Номи ман... аст. 2) Зма нум... дэй. 3) Манй нам... инт.

Барои рафтан чунин рухсат мепурсанд:

1) Але ман рухсат мехоҳам.

2) Зэ ос рухсати ворэм.
3) Нун ман изм лотин.
Посух: 1) Саломат бошй. 2) Саламат оса. 3) Таи дураиа лотин. Дрва бибай!

Соҳибхона чунин лутф мекунад:

1) Соҳибо, ман бисёр хуш астум ке ту миҳмони ман астй.

2) Саҳиба. Зма дера хваша да че тэ зма мелмайе.
3) Воча, ман баз вашш-уш ки та май меман ай.
Посух: 1) Бародар, ман ам бисёр хуш астум аз и ке миҳмони шумо астум.

2) Врора, зма ам дера хваша да че стаси мелмайем. 3) Брас, ман ам сакк вашш ун ки шумай меман ун.

Соҳибхона муаррифй менамояд: 1) Соҳиб, ин ду нафар бародари мананд ва у тараф бародарзодаи ман аст.

2) Саҳиб, да два сари зма вруна ди ав ахва зма враре дей.

3) Воча, е ду мард манй брас ант ав ашкайге манй накозант инт.

Посух: 1) Бисёр хуб. 2) Дер ше. 3) Баз чван.

Соҳибхона мепурсад: 1) Але бугу ки чойе савз мехурй ё чойе сия? 2) Ос ву вая шин чай чше ка тор чай? 3) Нун е бугуш ки савз ча варай йа сйа чай?

Инчунин дар рафти муошират чунин алфоз қабул аст:

1) Ташаккур; лутфи шумост; лутф кардед; миҳрабонй.

2) Ташаккур, ста лутф дэй; мирабанэй; манена.
Метавон чунин изҳори хоҳиш намуд:

1) Хоҳиш мекунам; бифармойид; лутф кунед; миҳрабонй кунед.

2) Ву фармайаст; мирабани ву кэй.
Аз чумла, меҳмонро  чунин метавон пазирой намуд:

Доим биёед, хуш мешем. Омадани шумо мавриди ифтихори мост.

Аҳволпурсй чунин сурат мегирад: «Чй тур астй, хуб астй, сиҳат хуб аст? Хона хайрият аст? Хурду калон, авлодо хуб аст?»

Меҳмон чунин сипосгузорй менамояд: «Аз ҳусни меҳрабониатон бисёр ташаккур, таклифойа бахшиш бошад. Дига нони шумо хеле лазиз буд».

Бо таваллуди фарзанд чунин муборакбодй намудан мумкин аст: «Хабар шудум, ки фарзанд ёфтай, табрик бошад, чешмат рўшан, хуш шудум».

Он чй дар мавриди одоби муоширати мардуми Афғонистон қайд гардид, барои омўзиши русумоти халқҳои мамлакати мо  метавонад кўмак намояд. Зеро, чунонки дар боло таъкид шуд, фарҳанги муштараки мардуми ҳар ду диёри ҳамсоя то дарачае ба ҳамоҳангии урфу одатҳои мардумй оварда расонидааст. 
